
NANGONA UGQALISELO LUKWIINYANISO ZENENE 
EZINGQONGE UBHUBHANE WECOVID-19, NJENGE-
NANI LABASWELEKILEYO NABAFUNYANISWE BE-
NESI SIFO, AKHONA NAMABALI OBUBELE AMANA 
UKUVAKALA KUMAJELO OSASAZO. 

Abanye abanini-mpahla bathobe irenti yabaqeshiselwa babo ngethuba 
lomvalela-ndlwini. Omnye umnini-venkile waseKapa ubekelele imiqulu 
yempahla yokucoca enesanithayiza yezandla, imaski, isepha nesikhucu-
li seentsholongwane esilulwelo waze wanika abantu, simahla, nakubani 
ongaphezu kweminyaka engama-65. Bekukho abantu ebebesenza imi-
godlwana yokutya nezinto zokhathalelo ukuze banike abantu abadala 
okanye abasweleyo. 

Elinye ibali ‘lokuziva kamnandi’ limalunga nenkwenkwe eneminyaka eli-14 
eyavuka ngentsimbi yesi-4 ekuseni ukuze incede ngokubhakela amaqela 
anikela ngesisa neeNGO izonka. Lo mntu mtsha uhlala eNkosi’s Haven 
Village eAlan Manor, emazantsi aseGoli. Olu bonelelo lokhathalelo luyinda-
wo ehlala oomama, abantwana neenkedama ezichatshazelwe yiHIV/Aids. 

A MAZWI A VELA… 
kuJerry Mthombothi

I
THI IPHELA INYANGA KA-AGASTI, ABALIMI BABE 
SEBEGQIBILE UKUVUNA ISITYALO SABO. EMVA KO-
KUTHENGISA UMBONA WABO, ABALIMI BAFANELE 
UKUTHELEKISA IINDLEKO (IMALI ABAYICHITHE XA 
BETHENGA IIMVELISO ZAMALUNGISELELO NOO-

MATSHINI KUNYE NEZINYE IINDLEKO ZEXESHA LOKULI-
MA ELINGAPHAMBILI) NEMALI ABAYIFUMENE EMVA 
KOKUTHENGISA IMVELISO YABO UKUZE BABONE UKU-
BA IKHONA NA INZUZO OKANYE AYIKHO.

Ukuba iindleko zingaphezulu kwingeniso abayifumanayo, mhlawu-
mbi bangacinga ngesinye isityalo okanye bazame ukuphucula 
iimpazamo abazenze ngexesha elingaphambili lokutyala. Ufanele 
ukujonga emva kwiinkqubo zokulima azame ukuqwalasela ukuba 
angaziphucula phi.

KUFUNEKA BENZE NTONI ABALIMI NGOSEPTEMBA?
Njengoko sikwinyanga kaSeptemba ngoku, abalimi bafanele uku-
qinisekisa ukuba benza kanje:
• Balungisa izixhobo zokusebenza zabo, bazicoce, bazigcine kwinda-

wo enekhusi, futhi baqinisekise ukuba zikwimeko elungele uku-
sebenza.

• Bafanele ukuthatha iisampulu zomhlaba xa bebengazithathanga 
kwinyanga edlulileyo baze bazithumele elabhoratri.

• Ukuba bayazazi izichumiso abafanele ukuzithenga nokuthi 
zingaphi iingxowa eziza kufakwa ngehektare, bangaqalisa 
ngokufaka iiodolo zezichumiso nezinye iimveliso zamalungise-
lelo ezifana nembewu kunye neekhemikhali.

• Ukuba ibingafakwanga ikalika ngenyanga ka-Agasti, eli liya 
kuba lixesha elilungele ukufakwa kwayo. 

• Mabenze isigqibo ngezityalo ezifanele ukutyalwa nokuba nga-
waphi amasimi aza kusetyenziswa, njengoko sikholisa ukukhuthaza 
abalimi ukuba bajikelezise isityalo sabo sombona nemidumba. 

• Ukuba kukho imfuneko, umlimi angawakrazula amasimi akhe 
alimekayo ukuba imihlaba yakhe ayikho nzulu ngokwaneleyo.

• Mababhale phantsi yonke imisebenzi neentsuku zokwenzi-
wa kwayo, umzekelo, xa kutyalwa seyihambile inyanga 
kaOkthobha  okanye ekuqaleni kukaNovemba, ukutshizwa 
kwezitshabalalisi zokhula phambi kokuhluma, izichumiso ze-N 
zomaleko ongaphezulu nokutshiza ngeekhemikhali zasemva 
kokuhluma, njalo njalo.  

Kukhulu okwenzeka ngesisa...

Benze isigqibo sokuzibekela ecaleni ezabo izidingo ukuze babhakele abo 
banesidingo iilofu ezingama-450 ngosuku. 
 
YENZA UMAHLUKO
Umama uTeresa, unongendi wodumo webandla lamaRoma owanikela ubo-
mi bakhe kukhathalelo lwabasweleyo, wathi: ukuba akukwazi kondla abantu 
abalikhulu, yondla ke nokuba mnye qha’. E-TWK kwindawo yasePiet Retief, 
intshiyekela yombona ebekuphiswe ngawo kuqala kwiprojekthi yoncedo 
ngembalela – iprojekthi eyasungulwa usaqala lonyaka yiGrain SA ngoku-
bambisana namanye amashishini ahluka-hlukileyo ezolimo kuMzantsi Afrika 
uphelele – ibangele ukuba kube nakho ukondla abantu kungabi ngumntu 
omnye kuphela, kodwa kube ngamakhulu abantu abalambileyo kule ndawo.

UJurie Mentz, umququzeleli wophuhliso eLouwsburg, ubuzwe yiTWK 
ngoMeyi ngombona oyintshiyekela. Emva kwentlanganiso yababoneleli, 
iTWK neGrain SA, kwenziwa isigqibo sokugxotha indlala ngethuba lomva-
lela-ndlwini. Ukuhlangabeza iindleko zokusila nezokubekelela umbona, 
iTWK ibingawukhuphi wonke umbona. Ngethutyana, umbona omhlophe 
weetoni ezingama-70 ubusowuguqulelwe kwiitoni ezingama-50 zomgubo 
wombona ulungele ukunikelwa, sibulela abalimi bemvisiswano nabane-
sisa, uluntu olunothando, lweTWK nolweGrain SA. 

UTimon Filter, umcebisi nomqeqeshi kwiNkqubo yaseGrain yoPhuhliso 
lwabaLimi ebezibandakanye emsebenzini wobuvangeli kwiminyaka eliqela 
kwindawo yasePiet Retief. Ngokuzibandakanya kwakhe eluntwini kwidabi 
lobunye ude waba neenkokeli kwezomoya azaziyo kule ndawo. Le ibiyeyo-
na ndlela ifanelekileyo yokubhala uludwe lwabantu abaswele ngokuxhala-
bisayo. Ngaphaya koko, iicawa, amakhaya abadala namanye amaziko nawo 
acelwe ukuba abonelele ngeenkcukacha. ‘Kwakhona sicele iinkokeli zamaqe-
la ofundo-nzulu ukuba zithumele amagama abantu abadinga ukutya abahlala 
kwiindawo ezisemaphandleni enene,’ waleke watsho uTimon.

Ngoku iingxowa zigcinwe ecaweni ePiet Retief kanti omnye wa-
malungu onelori uzinikele ukuba uza kunceda ngothutho nokunikelwa 
komnye wombona. Omnye umgubo wombona unikelwe ngokuse-
benzisa amaqela ofundo-nzulu, iicawa, izikolo namakhaya abadala. 

Nangona iGrain SA ibingumphathi wale projekthi, ngokuqiniseki-
leyo kukusebenzisana okudale umahluko. ‘Ndibamba ongezantsi xa 
ndibona indlela izinto ezisuke zahamba kakuhle ngayo,’ utsho uJurie.

Nantsi imiyalezo emibini yemibulelo efunyenwe nguTimon evela 
kubefundisi abanikele ngokutya emabandleni abo:
• ‘Ndinqwenela ukuthumela umbulelo kuwe nakubo bonke abalimi 

abanikele ngempahla ebifuneka kangako kumaqela oluntu lwethu. 
Luncedo olwamkeleke kakhulu kwaye abantu banombulelo onzu-
lu. Sendinika abantu impahla kwaye sikhulu isidingo. Ngoku ndiya 
eIshwepe apho ndisa khona ubonelelo lokugqibela. Nceda dlulisa 
umbulelo wethu kubo bonke abalimi kwaye wanga uThixo anga-
basikelela.’ 

• ‘Siyayibulela iminikelo yezidlo. Ndifakele nje okuncinane njengoko 
ubona. Ndithenge namakhaphetshu. Timon, nabani ozibandaka-
nya ekwenzeni umahluko ebomini babantu, oku kuthetha okukhulu 
kwinkonzo yethu.’

IMIYALEZO YEMIBULELO 

ISIDINGO ESANDAYO, IINTLIZIYO EZINOMBULELO
UTimon uthi iminikelo inikwe neentsapho zaseAmsterdam, 
idolophu encinane malunga nama-60 km ukusuka ePiet 
Retief. ‘Kwiintsapho ezili-178 ebezichongwe njengezine-
sidingo, ezingama-98 kuzo beziswele ngokuxhalabisayo 
nezithe zancedeka ngomnikelo lowo.’

Ngenyanga kaJuni kunikelwe ngomgubo wombona 
weetoni ezi-13,5, kodwa isidingo siyakhula njengoko umvale-
la-ndlwini usaqhuba. UJurie noTimon bakholelwa ekubeni 
isidingo sokutya siza kwanda, ngokunjalo kodwa banethe-
mba lokuba kuya kwanela ukuze bancedwe abantu zide iimeko zelizwe 
ziphucuke. 

KuTimon le projekthi idibanisa abantu. ‘Kubangela intobeko uku-
bona indlela abantu abazibandakanya ngayo kwimizamo yokunceda.’ 
Kubangela intobeko ngakumbi ukufumana imiyalezo yemibulelo 
kwiWhatsApp nakwi-imeyili.

UJerry Mthombothi, umququzeleli wophuhliso lwaseGrain SA 
kwiofisi yaseNelspruit, kutshanje uvule amehlo eqela elisebenza ku-
nye ngesidingo kwindawo yakhe. Abalimi kwindawo yasePiet Retief 
banikele iitoni ezili-10 ngobubele kwaye ziya kusiwa kwiindawo ezithu-
nyelwa kuzo kwiinyanga ezintlanu, iitoni ezi-2 ngenyanga.

Nceda ukhumbule, ukuba nawe ungawenza umahluko nokuba 
mncinane kangakanani. Naphi na apho kukho khona isidingo somntu, 
kukho ithuba lokwenza isisa.

Abanye kubantu abafumene uncedo kwinkqubo yezondlo 
babulela abalimi abanobubele abancediswe yiGrain SA 
neTWK kwindawo yasePiet Retief.  

UMGAQO ONOBUCUKUBHEDE BOQIKELELO LWE-
ZIVUNO UCHAZIWE KUMANQAKU ANGAPHA-
MBILI EPULA IMVULA. LO MGAQO UVAVANYIWE 
KWAMANYE AMASIMI ABELINYWE NGEXESHA 
LOKULIMA LANGO-2019/2020 UKUZE KUTHELE-

KISWE UQIKELELO LWAPHAMBI KOKUVUNA NESIVUNO 
ESIVUNWE SASEKUGQIBELENI. OKUYE KWACACA YIYANTLU-
KWANO EBANZI KUBUKHULU BEZIKHWEBU, KUMANANI 
EMIQOLO NGESIKHWEBU NGASINYE KUNYE NOKUSHIYA-
SHIYANA KOBUNZIMA NOKUTYA KOKHOZO MALUNGA NO-
MHLANGANISELA NGAMNYE ENTSIMINI OKANYE KWIBLOKO 
ELINYWE KWANGELO THUBA.

Sisenzo esiluncedo ukufula izikhwebu kwizityalo eziliqela ezithile 
phambi kokuvuna. Zisenokuhlolelwa zilinganiselwe ubude bezikhwebu, 
inani okanye imiqolo, ubude bendawo ehlohleke imbewu ngokuphele-
leyo ngelixa uqwalasela naziphi na iindawo ezingamvumvuzelwanga 
nezinembewu engaphuhlanga kwiincam zezikhwebu. 

Iinkcukacha okanye idata ingasetyenziselwa ukuvavanya naziphi 
na iintsilelo kwesona sivuno sivuniweyo xa kuthelekiswa nomgqaliselo 
obucwangciselwe kunye nesakhono senkqubo yokufakwa kwezichumi-
so. Naziphi iimeko zonqongophalo eziphawulweyo zinokusetyenziselwa 
ukuphucula le mibandela yokulima kwisityalo esilandelayo.

Umzekelo wovavanyo olwenziweyo ungajongwa kwiTheyibhile 1. Nce-
da qaphela iyantlukwano efumaneka kubukhulu obushiya-shiyanayo bezi-
khwebu. Uvavanyo lwenziwa ngoko izikhwebu zombona bezisafume kakhulu 

zaze zalinganiswa ngexesha lokuvuna. Isivuno esiqikelelwayo esigcinakeleyo 
ngelo xesha laliziitoni ezi-6,17 ngehektare. Xa kujongwa intwana evuniweyo 
kubonakala ngathi isivuno sasekugqibeleni siya kuba ziitoni ezi-6,4 nge-
hektare. Kuyacaca ukuba umgaqo ubuchaneke ncam kwaye ubungqiyame 
ngolondolozo. Kuchutywe iinkozo zemiqolo emibini kwisikhwebu ngasinye, 
zabalwa kwalinganiswa nobunzima bazo. Inani lemiqolo elafunyaniswayo 
ngesikhwebu ibili-12, 14, 16 ne-18 kumhlanganisela omnye.

IMIHLANGANISELA
Isivuno siqikelelwa ngokwamanani eenkozo/eepete nangobunzima okanye 
ngokutya okuselukhozweni. Oku kuphinda kuphenjelelwe zizityalo nge-
hektare, izikhwebu ngesityalo neenkozo ngesikhwebu. Abalimi banemi-
hlanganisela emininzi ekhoyo abanokukhetha kuyo ngesithili ngasinye 
esilimayo ukususela kwisikhondo esihamba sodwa seentlobo zezikhwebu 
ezihamba zodwa ukuya kwiintlobo zezityalo ezinezikhwebu ezininzi. Ezinye 
izikhwebu zilungele ifula yesisele ngokunjalo nemveliso yembewu. 

Inani elinokubakho leenkozo kunye neenkozo emqolweni liqikeleleka 
phakathi kwamabanga okukhula eV6 neV8. Amabanga eV6 neV8 achaza 
amabanga okukhula kwamagqabi esi-6 nesi-8 emva kokutyala. La maba-
nga anokwenzeka, ngokuxhomekeka ekubunjweni kwesimo sofuzo kwimi-
hlanganisela yombona, phakathi kweentsuku ezingama-23 nama-32 emva 
kokuntshula. Elona nani liphezulu leendawo eziziqalelo zembewu zibu-
mbeka emva kokucandeka kwakuqala kuze kuvele imiqolo emibini. Isa-
khono sesikhwebu esinokude sifikelele kwiziqalelo zembewu ezili-1 000 
ngesikhwebu sisekeka kwiveki ephambi kokuvela kwemibungu yesilika 
malunga neentsuku ezingama-70 zobudala. Imibungu yesilika iphuma 

Yigqale imiba ENEFUTHE KWISIVUNO

E kwadilwe ke morolatiro

1 Umzekelo woqikelelo lwesivuno sesityalo sombona.

Kwayona intsimi edume ngesakhono esingaphezu kweetoni ezisi-8,5 
ngehektare nenezikhwebu ezihlohleke ngokupheleleyo kodwa isuka 
ibe nesivuno esimalunga neetoni ezi-6 ngehekare.

Kwalo mhlanganisela ovavanyiweyo ubonisa umbona nezikhwebu, ezinye nje 
emva kokuvela kwemibungu yesilika nokumvumvuzelwa, ezinye zikwibanga 
lentlama ethambileyo, oku kwalatha inkitha yezikhwebu kwizityalo.

kwindawo nganye esisiqalelo sembewu ize ithi yakufumana umvumvuzelo, 
ichunyiswe, iqale iphuhle njengeenkozo. Inani leenkozo elinokubumbeka 
ke ngoko lixhomekeke kakhulu kwiimeko zokukhula nakubukho bezondlo 
phambi kokuqalisa kokubumbeka kwemibungu yesilika, ngelixa iinkozo 
ezizizo zifikelela kubukhulu nasekuhlohlekeni okupheleleyo ngokuxhome-
keka kwiimeko zethuba lokubumbeka kwemibungu yesilika.

Izikhwebu ezichazwe ngezantsi zezivela kwezinezikhondo ezininzi 
nezohlobo lwezikhwebu ezikhula zizininzi neziphinda ziyifanele imveliso 
yefula yesisele. Njengoko kufunyanisiwe ngethuba lokulima kumabanga 
asekuqaleni ukuya kwaphakathi eR2 ukuya kwaweR3 ophuhliso lokuzandi-
sa kweenkozo kukho izityalo ebezinesakhono sezikhwebu ezinokufikelela 
kwisixhenxe kwizikhondo ezithathu eziwe zade zazi-2 okanye zazi-3 nge-
thuba lokuvuna. Kumaxesha emvula izikhwebu ezongezelelweyo zinga-
yimeko efanelekileyo. Nceda ujonge iitshati ezininzi ezikhoyo kubathengisi 
bembewu malunga namabanga okukhula kombona.

Abalimi bafanele ukugqala ukuba konke oku kukhula ngokuziphinda-
phinda okukhatshwa kukulahleka kokufuma okwandileyo kunye nezidingo 
zezondlo kunyaka wembalela kunokukhokelela kwisityalo esingakhuli 
kakuhle nezivuno ezinganeno kwebekugqaliselwe kuzo. Le mibandela ku-
funeka uxoxe banzi ngayo nomthengisi wakho wembewu xa usenza isi-
gqibo ngohlobo lomhlanganisela ongowona ufanele ifama yakho. Okona 
kufunekayo kukulima iintlobo eziliqela ukuze uthelekise nohlobo onolwazi 
olunzulu ngalo ‘olothelekiso’ oluqhube kakuhle kwifama yakho kumaxesha 
amaninzi okulima. Kukwacetyiswa ukuba ube yinxenye yenkqubo yovava-
nyo olwenzelwa imihlanganisela emitsha.

ULAWULO LOKUFAKWA KWEZICHUMISO
Luninzi uphando olwalathe ukuba naluphi unqongophalo lwenitrogen 
ubukhulu becala kumabakala abalulekileyo akhankanywe ngasentla eku-
phuhleni kweenkozo noluya kuba nefuthe elibanzi ekukhuleni nakwisi-
vuno sasekugqibeleni. Kubalulekile ukutshatyalaliswa kokhula xa izityalo 
ziphakathi kwebanga lokuqala ukuya kwelesi-5 lamagqabi (V5) ukufikelela 
kwiintsuku ezingama-21 emva kokuntshula. 

Kubaluleke ngakumbi ukufaka umaleko emacaleni azo naziphi iimfu-
neko zenitrogen ebezingafakwanga phambi okanye ngexesha lokutyala 
phakathi kwebanga le-V5 ukuya kwele-V8 ukuqinisekisa ukuba izondlo 
ziyafumaneka emhlabeni ukwenzela elona nani liphezulu leenkozo ezino-
kubumbeka. Njengoko kwalathiwe kumanqaku angaphambili kucetyiswa 
ukuba isiqingatha senitrogen esifunekayo sifakwe ngethuba lokutyala 
ukuze esinye sifakwe kumabanga aphakathi kwe-V5 ukuya kwi-V8. Ukuba 
iimeko zingathintela umaleko osemacaleni njengoko kucwangciselwe, 

initrogen ingasetyenziswa ukufikelela kwibanga lamagqabi ali-10 xa isi-
xhobo sakho sisenokusetyenziswa entsimini ukuba izityalo aziphakamanga 
kakhulu. Umbona ukhula ukususela ekuphakameni kwedolo ude ube mde 
kunokuphakama kwegxalaba kwiintsuku ezili-14. Ucwangciselo lwakho 
malunga nomsebenzi wokufakwa komaleko emacaleni malulungiswe 
kwangethuba phambi kokulima nasiphi isityalo.

Naziphi iziphene kubumbeko lwezikhwebu ngenxa yonqongophalo 
lwenitrogeni, isulphur okanye ipotassium ngokweemvavanyo ezingasentla 
zifanele ukusetyenziselwa ukulungelelanisa inkqubo yokusetyenziswa kwe-
zichumiso kwixesha elizayo. Unqongophalo lwenitrogen nolwesulphur 
lusenokungacaci kodwa olwepotassium lungabonakala ngezikhwebu ezi-
futshane neenkozo ezingaphuhlanga kwiincam zazo Ezi mpawu zinganci-
pha ngokufunda nzulu ngamagqabi aluhlaza akhulayo kodwa aselephuhla. 
Kusoloko kucetyiswa umgaqo wokufakwa kwezichumiso. Umntu ufanele 
ukuzama ukuphucula amanani eenkozo nokuhlohleka kwazo kwizityalo 
zexesha elizayo ngolawulo olulolona lufanelekileyo.

ISIPHELO
Tyelela isityalo sakho nabacebisi abangabathengisi bembewu nezichumiso 
ngawo onke amabanga ukuze ufumanise naziphi iingxaki okanye unqongo-
phalo lwezondlo olunokuphuhla nolunokunciphisa isivuno sakho saseku-
gqibeleni. Gqala kwaye ulinganise yonke imibandela enefuthe kwisivuno 
ngebanga lokukhula kwezityalo, elokubumbeka kwembewu nelokuvuna.  

Imizekelo yezikhwebu ezomileyo 
ngexesha lokuvuna.

Iintlobo zezikhwebu kwibanga 
lokufuma okuphezulu.

2 Umzekelo wemilinganiselo.

Phinda ucinge ngolawulo lwefama 

ngenxa yeC    VID-19

NGEXESHA LOKUBHALA KWAM ELI NQAKU 
BESEKULITHUBA SINGENE KUMVALELA-NDLWI-
NI OBANGELWE NGUBHUBHANE WEHLABATHI 
WECOVID-19. EYOKUBA UMVALELA-NDLWINI 
UYA KUPHELISWA NINI, AKAKHO OQINISEKI-

LEYO. MHLAWUMBI XA SOWUFUNDA ELI NQAKU UMVALE-
LA-NDLWINI UYA KUBA SOWUDLULILE, KODWA IVAYIRASI 
IZA KUBE ISAHLELI NATHI NGOKUTSHO KWEENGCAPHEPHE. 
NOKUBA KWENZEKA NTONI, ELI NQAKU LIYA KUBA LISA-
BALULEKILE.

Nangona kunjalo, imingeni emalunga nolawulo lwamashishini efama, 
ngakumbi kumashishini ethu amancinane, seyibonakala kwaye kuza 
kufuneka ukuba ikhawuleze isonjululwe ukuze kuphunyezwe ishishini 
elinempumelelo. Kanti sifanele ukuqonda ukuba ubomi ebesibuqhele 
phambi komvalela-ndlwini abusayi kuphinda bufane nobasemva 
komvalela-ndlwini. 

YEYIPHI IMINGENI ENOKUCHONGEKA?
Okwangoku owona mngeni mkhulu, ngowomqukuqelo wekheshi. 
Abanye abalimi bajongene nobunzima bokuthengisa iimveliso zabo, 
kwaye oko kuchaphazele ingeniso yabo. Kubekho iinkxalabo malunga 
nokuhlawulwa kweendleko ezifana nezemivuzo, umbane, nezinye. Abali-
mi mhlawumbi abanamatyala amakhulu nabo baneengxaki ezithe chatha 
zomqukuqelo wemali kunabanye. Umntu makaqaphele ukuba xa sisiya 
phambili, nokuba usekhona umvalela-ndlwini okanye akunjalo ufanele 
ukulawula umqukuqelo wakhe wekheshi namatyala ngocoselelo ukuze 
aphumelele kwishishini lakhe. 

Indlela eqinisekisiweyo yokuhlangabeza ukuqukuqela kwengeniso 
kukuba neentlobo ngeentlobo zoshishino. Endaweni yokuba neshishini 
elinye okanye amabini afaka ingeniso kanye okanye kabini ngonyaka, 
ufanele ukwahluka-hlukanisela kwamanye amashishini ukuze wolule 
ingeniso yakho. Ukuba enye imveliso iyasilela, unakho ukuthembela 
kwingeniso yenye imveliso. Nceda khumbula ukuba ukwahluka-hlukani-
sa akuthethi ukuba ufanele ukulwandisa ulwahluka-hlukaniso lwakho 
ukuze ube namashishini amaninzi ngaphezu kwalawo unawo. Mhlawu-
mbi ungahlukanisa ngokuthi wakhe ishishini elahluke ngokupheleleyo. 
Cinga ngengqondo ephangaleleyo engavalelwanga ebhokisini. Qaphela 
iziphiwo zakho nezo eziphakathi kosapho lwakho ngokunjalo nemitho-
mbo yoncedo. Uthini ngokhenketho kwezolimo? 

Ukuba ubuqubisene nemingeni malunga nokuthengisa imveliso/
iimveliso zakho ngeli thuba, mhlawumbi ufanele ukucinga ngokutsha 
ngesicwangciso-cebo sakho sokuthengisa. Ngokuqinisekileyo luya-
nda uthakazelelo lokuthengisa nezinye iimveliso, ezifana nemifuno, 
iziqhamo, inyama nobisi ngqo ukusuka kumlimi ukuya kumthengi. 
Zivela yonke imihla kwiFacebook izicelo zokuthengiswa kweemveliso 
ukusuka kubalimi ukuya kubathengi. Ingxelo ekhutshwe kutshanje 
kwiLandbouweekblad yalatha ukuba eMzantsi Afrika kukho iivenkile 
zezirhoxo ezingama-150 000 kanti kukho uthakazelelo lokuncedisa 
abanini ngobuchwepheshe ukuze balawule iivenkile zabo ngoku-
fanelekileyo, ngakumbi impahla egciniweyo, kanti abaninzi balathe 
ukuba baza kuba nomdla ekuthengiseni iziqhamo nemifuno. Kukho 
namanye amathuba akhoyo okuthengisa, wena phuma nje ukuze 
ukwazi ukuwafumanisa.

Malunga nokulima mhlawumbi ufanele ukucinga ngemigaqo yakho 
yokulima. Ingaba usendleleni yokusebenzisa imigaqo yokufama ngolo-
ndolozo okanye usasebenzisa iindlela ezindala zokuphethula umhlaba? 
Ukufama ngolondolozo kujoliswe ekulimeni izityalo emasimini ngopha-
zamiseko lomhlaba olulolona luncinane, kugcinwe ukuchuma komhlaba 
ngokunjalo nokufuma komhlaba. Uphazamiseko lomhlaba olulolona 
luncinane, ukugcina umhlaba ugqunyiwe (izityalo zokutshintsha), uku-
xuba nokujikelezisa izityalo, nokufakela ishishini lemfuyo kubonakele 
kusebenza kakuhle. Ngenxa yolondolozo lokufuma abalimi abasebe-
nzisa le migaqo kufunyaniswe ukuba uba mhle umsebenzi wabo wolimo 
nkqu nangamathuba embalela. Kwakhona iindleko ziyancipha ngenxa 
yokuphethula umhlaba okukokona kuncinane ukuze kwande imveliso.  
Ngokufakela ishishini lemfuyo udala iyantlukwano kwifama yakho. 
Abathengi nabo sebenolwazi kakhulu ngemigaqo yokufama ehambelana 
nokuphilisana kwendalo ukuze bafumane iimveliso ezinika impilo futhi 
bafuna ukuwazi nomkhondo wezo mveliso.

Elinye ifuthe lomvalela-ndlwini kukuba abantu ngoku bayiqaphela 
ngakumbi impilo nokhuselo kwindawo yokuphangela. Kulindele ukuba 
oku kuya kuqhuba nasemva komvalela-ndlwini futhi lindela amaxesha 
okuhlolwa athe kratya okwenziwa liSebe labaSebenzi. Ngoko ke, kulu-
ngiselele oko. 

Sinqwenela ukugxininisa ukuba ulawulo olunempumelelo lweshi-
shini lakho luxhomekeke kucwangciselo lokuphathekayo olucoselelwayo 
kunyaka ngamnye nolukhokelela kuhlahlo-mali olufanelekileyo. Uhlahlo-
mali luyimbonakalo yemeko yemali yezicwangciso zakho kwaye lufanele 
ukuquka uhlahlo-mali lomqukuqelo wekheshi. Okufunekayo emva koko 
kukulawula ishishini lakho ngokwesicwangciso nohlahlo-mali lwakho. 
Malunga nolawulo lohlahlo-mali lomqukuqelo wekheshi lwakho, kuqa-
phele ngeliso elibukhali ukuthenga okungeyomfuneko ngakumbi uku-
thenga ngetyala. Xa ungaqinisekanga ngendlela yokwenza isicwangciso 
nohlahlo-mali kakuhle, fumana uncedo uze ukhumbule ukuba xa ungenzi 
milinganiselo akunakukwazi ukulawula kakuhle. Phucula ugcino-zincwadi 
lwakho, lubaluleke kakhulu.

ISIPHELO
Ngoko ke, khumbula ukuba akunakukwazi ukuqhuba ngendlela obuse-
nza ngayo ukuze ube ngumlimi ophumelelayo. Umlimi onempume-
lelo ngumntu owenza inzuzo enozinzo kwiminyaka emininzi. Umngeni 
malu nga nobhubhane weCOVID-19 nexesha lomvalela-ndlwini kukuci-
nga ngokutsha ngolawulo lweshishini lakho liphelele – imveliso nemi-
gaqo yokulima, ukuthengisa, nokusetyenziswa kwemithombo yoncedo, 
impilo entle nokhuselo, ulawulo lwemali yakho nogcino-zincwadi. Imfuno 
yokutya yandile kanti lo bhubhane ubonakalise umba wobukho bokutya 
okwaneleyo, ngoko ke kukho amathuba avulekileyo.

Yiba novelo ngeshishini lakho, cinga ngokutsha ngeshishini lakho 
futhi uhlale ulungele intlekele elandelayo, okanye…!   

Marius Greyling, Umbhali 
kwiPula Imvula. Thumela i-imeyili 

apha mariusg@mcgacc.co.za

Imbuyekezo  yedizili 
– kuchazwa ofanele ukukwazi

IMBUYEKEZO YEDIZILI IYINKQUBO YOKUBUYISELWA 
KWEMALI YEDIZILI. ISISIQABU SERHAFU ESIFUMA-
NEKA NGENXA YEMISEBENZI EYAHLUKA-HLUKILEYO 
YECANDELO LOKUFAMA, ELOKWEMBIWA KWEMIGODI 
NELAMAHLATHI PHAKATHI KWEMINYE. 

Injongo kukuwenza khaphukhaphu umthwalo wamashishini eli lizwe 
afanele ukukhuphisana necandelo langaphandle lehlabathi umzekelo, 
abalimi abaninzi bafumana ubonelelo-mali nezinye iintlobo zokhuse-
lo. Kujoliswe nakwisiqabu esinikwa ngezithuthi ezingasebenzisi thu-
ngelwano lweendlela zoluntu njengoko ubukhulu becala zisebenza 
kwiindawo ekugqaliselwe kuzo, umzekelo kwiifama. Isicwangciso 
seMbuyiselo yeDizili ngoku sinikwa ngokwenkqubo yeVAT ngokwe-
mimiselo yoMthetho oMiselweyo weRhafu kwiMpahla ethengwe 
ngaPhandle neyeli Lizwe. 

Le mbuyekezo inika isiqabu ngokupheleleyo nangokungaphele-
langa kwiRhafu Jikelele yaMafutha okuBasela nakwirhafu yeNgxowa-
mali yeeNgozi zeNdlela. Ukususela kumhla woku-1 kuApreli ngo-2020, 
iRhafu Jikelele yamaFutha okuBasela inyuke yafika kwiisenti ezi-
ngama-355 ngelitha; kanti irhafu yeNgxowa-mali yeeNgozi zeNdlela 
inyuke yafika kuma-207 eesenti ngelitha. 

Umlimi unemfanelo yembuyekezo kuma 80% okusebenzisa 
kwakhe okusemthethweni iilitha eziyimfanelo yakhe. Ezi ziya kuba 
ziilitha ezisetyenziswe kwimisebenzi yokufama esentloko kodwa iya 
kukhuphela ecaleni idizili esetyenziselwa ubuqu bomntu nemisebenzi 
yabucala. Amashishini okufama anelungelo lembuyekezo yedizili 
malunga nedizili eziswe kwisakhiwo nomhlaba wefama womse-
benzisi wawo onemfanelo. Abalimi abaninzi bebesoloko bebanga 
imbuyekezo naxa idizili yemisebenzi yokufama ithengwe kwama-
nye amaziko. Nangona kunjalo, isigwebo seNkundla ePhakamileyo 
yeziBheno ewiswe kuNovemba ngo-2019 sinike isikhokelo malunga 
noMthetho oMiselweyo, wokuba umrhafi onemfanelo angayibanga 
imbuyekezo kuphela ngamafutha edizili agciniweyo nasetyenziswa 
kwindawo leyo nemihlaba yayo ngokunjalo.

NDIYIFUMANA NJANI IMBUYEKEZO?
Ukuze ube nemfanelo yembuyekezo yedizili:
• Kuyimfuneko ukuba uqale ngokubhaliswa njengomthengisi one-

mfanelo yeVAT.
• Emva koko ufaka isicelo eSARS sokubhalisela imbuyekezo yedizili. 

Ifomu efanele ukuzaliswa yiVAT101D.
• Ukuze ufumane imfanelo yembuyekezo ukwazi ukubanga imbuye-

kezo, oko kuxhomekeke kumlimi ukuqinisekisa isixa samafutha 
okubasela asetyenzisiweyo. 

• Mawagcinwe onke amaxwebhu anxulumene nokuthengwa 
kwedizili. 

• Mazigcinwe kakuhle iincwadi ekubhalwa kuzo iinkcukacha. Oku 
kuya kufuna ukuba umlimi azalise isicwangciso ekudweliswe kuso 
imisebenzi enemfanelo yembuyekezo ngokunjalo nokusetyenziswa 
kwedizili ngomsebenzi ngamnye.

NGOKUBANZI
Kubalulekile ukuba abalimi baqonde ukuba imbuyekezo yedizili yimvume 
yohlobo olulodwa enikwayo. Amagosa aseSARS asoloko ekhangela abo 
baxhaphaza le nkqubo nabayisebenzisa ngobuqhetseba. Kungenxa yoku-
ba iluncedo kwicandelo elibanzi lokufama okwenza ukuba siwuhlonele 
umthetho owisiweyo ukuze sizigcine sikwicala elilungileyo lomthetho. 

Imbuyekezo yedizili yenye yezinto eziluncedo kubalimi kuphela 
abalufumana kurhulumente ngoko ke sifanele ukuzama ukugcina 
iingxelo zingenzi zikrokro. Ngaxeshanye, ukuba abalimi baqubisana 
neemeko zenkxalabo neengxaki ngenkqubo yembuyekezo yedizili 
nempumezo yayo, iGrain SA ingabanceda kwaye abalimi mabakhu-
luleke ukuqhagamshelana neofisi eyintloko xa bekwazi ukubonisa 
iingxelo ezichanekileyo kunye nezizathu zenkxalabo yabo.   

Jenny Mathews, umbhali 
kwiPula Imvula. Thumela i-imeyili 

apha jennymathews@grainsa.co.za

Hlobo luni lweenkcukacha ezifanele ukubhalwa encwadini 
yeenkcukacha ngembuyekezo yedizili?
1. Zonke iintengo zedizili. Imihla yokufakwa kweenkcukacha, 

ii-invoyisi zerhafu uze ugcine iikopi ezingamaphepha ngokhuse-
lo nakwindawo ezifumaneka lula kuyo. Qaphela: Imbuye kezo 
ebangwayo yeyedizili eseyisetyenzisiweyo kungabi yidizili ethe-
ngiweyo nje.

2. Bhala ingxelo yomhla nenkcazelo ngezithuthi ezizaliswe nge-
dizili ephuma kwiitanki zakho zamafutha okubasela ngeenjo-
ngo zemisebenzi yokufama. Nikela ngenkcazelo echanekileyo 
yesithuthi kunye nenani leelitha ezikhutshwe kwiitanki zakho 
kusithiwa idizili kwisithuthi ngasinye.

3. Bhala ukuba ngowuphi umsebenzi wokufama, nokuba isithuthi 
sasetyenziswa kweyiphi intsimi. Umzekelo, ukulima, ukukra-
zula umhlaba, ukutyala. Qaphela: i-SARS ibisoloko isaziwa 
ngokufuna ukwazi indawo ncam owenzeke kuyo umsebenzi 
wokufama, ngoko ke kubalulekile ukuyichaza ngqo indawo 
apho idizili ibisetyenziswe khona nokuba isetyenziselwe wuphi 
umsebenzi idizili leyo.

IINCWADI ZEENKCUAKACHA ZEDIZILI
Zibubungqina beentengo zakho zedizili nokusetyenziswa kwayo.

Umzekelo wencwadi yeenkcukacha zokusetyenziswa kwedizili unokufu-
nyanwa kwiwebhusayithi yaseSARS apha: https://www.sars.gov.za/All-
Docs/LegalDoclib/Drafts/LAPD-LPrep-Draft-2013-17%20-%20Draft%20
Tariff%20Amendment%20Diesel%20Usage%20Logbook.pdf

eGrain SA. Thumela i-imeyili 

apha Ikageng@grainsa.co.za

ICEBO NGEENKUKHU ekuphuculweni 
koshishino lweenkozo

ICEBO ELINGUMALATHANDLELA NGE-  
CANDELO LEENKUKHU LIPHUHLI SWE 
NGENTSEBENZISWANO ENZULU PHA- 
KATHI KUKARHULUMENTE NAMA-
QELA ANENXAXHEBA KUSHISHINO, 

UKUSUSELA KUBAFUYI BEENKUKHU, 
ABENZI BEEMVELISO, ABATHENGISI 
EMA ZWENI ANGAPHANDLE, ABATHE-
NGI EMAZWENI ANGAPHANDLE KU-
NYE NABASEBENZI BOLUNGISELELO. 
LINIKA ISIKHOKELO-NKQUBO NGELINGE 
LENYAMEKO LOKUKHULISA ISIPHUMO 
(NAMATHUBA EMISEBENZI) KUSHISHINO 
NGOKUSEBENZISA AMANYATHELO AYA 
KUPHUNYEZWA KWIMINYAKA ELIQELA.

Okubalulekileyo kukuba likhanyisa umbono 
omtsha, ohlanganiselwe kwitsheyini eyongeza 
ixabiso, kwaye lichonga iintsika ezintlanu ezisi-
siseko sombono ngokunjalo limisela iBhunga 
leCebo elinguMalathandlela kwiCandelo leeNku-
khu ukuze kubekwe iliso kulo kuqhutyelwe 
phambili impumezo yeentsika.

Icandelo leenkukhu linendima esentloko 
eMzantsi Afrika, kuba libonelela ngomthombo 
othengekayo weeprotheyini wezigidi zemizi. 
Liphinda longeze ixabiso lezityalo zombona 
neembotyi zesoya, kwaye linika inkonzo esentlo-
ko kwicandelo lokufama. Olu shishino ngoku 
lunezithintelo eziphantsi kungenelo kwaye lica-
ndelo elibalulekileyo ekuvelisweni kwezinye 
iimveliso, kwisongezo sexabiso nokudala ama-
thuba emisebenzi elizweni liphelele.

IMINGENI
Imingeni elijongene nayo icandelo leenkukhu 
liquka isondlo esineendleko eziphezulu, imveliso 
encinane, eyenza ukuba kujoliswe kuMzantsi 

Afrika malunga nokuthengisa emazweni anga-
phandle, iimeko zokuthengisa nezivumelwano 
ngorhwebo zivulele izixa ezikhulu zeemve-
liso zeenkukhu zamaxabiso aphantsi kwiindawo 
zethu zeentengiso. Kuphinda kubekho ingxaki 
yokungakwazi kuthengisa emazweni angapha-
ndle kwiindawo ezifumanekayo zeentengiso 
ngenxa yeemfuneko zococeko nolungqaliswa 
kwizityalo. Ukunikwa kwenxaxheba ngokuli-
nganayo kusengomnye umngeni kulo lonke itya-
thanga lexabiso kweli candelo. 

Kukho isidingo sokwandisa icandelo leenku-
khu nokuthintela ukulahlekelwa sisakhono seli 
lizwe. Ngoko ke, injongo kukunciphisa ukuthe-
nga kumazwe angaphandle. Ngaphezu koko, ku-
funeka kubekho izenzo ezingenamathandabuzo 
zokuthintela iintlobo ezingenabulungisa kurhwe-
bo kunye nawo nawaphi amalinge okulahle la 
iimfumba zeemveliso zeenkukhu kwiindawo 
zethu zokuthengisa.

INTSIKA YOKUQALA
Phakathi kweentsika ezintlanu ezichongwe kwice-
bo elingumalathindlela zokuqhuba ngophuhliso 
nenkxaso yecandelo leenkukhu leli lizwe, intsika 
yokuqala imalunga necandelo leenkozo nendlela 
abalimi beenkozo banokuzibandakanya ngayo 
ekuphuculweni koshishino lweenkukhu. Oku ku-
phathelele ekwandisweni kwemveliso yombona 
neyeembotyi zesoya. 

Inkqubo
1.1: Ubambiswano ngokwesicwangciso phakathi kweSAPA neGrain SA ukuze kwandi-
swe intengiso yombona neyeembotyi zesoya kunye nokuthoba amaxabiso.

Iimfuneko
• Ukwandisa ukuthengwa kwesondlo seenkukhu ngeetoni ezingama-300 000 ngonyaka.
• Ukuhlola amacebo okusebenzisa umgangatho ophezulu wentengo ukuze kufikelelwe 

kumaxabiso afikelelekayo.

Ukuzinikela kwimigqaliselo 
• Ukusetyenziswa okongezelelwe ngeetoni ezingama-300 000 zeembotyi zesoya/

zombona ukuze kusindiswe amathuba emisebenzi emitsha engama-300.

Ukongamela/Uxanduva 
• I-IDC mayisebenzisane neGrain SA neSA Poultry Association (SAPA) kuhlolo 

lwamalungiselelo anokwenzeka okwandisa intengiso kwiindawo ekujoliswe 
kuzo nokuthoba iindleko.

• IBhunga lifanele ukuchonga amanyathelo ongezelelweyo ukuze kuphunye-
zwe lo mgqaliselo.  

INTSIKA 1: UKWANDISA NOKUPHUCULA IMIGQALISELO 
EKUJOLISWE KUYO UKUYA KOWAMA-2023.

